
Osmanlı İmparatorluğu'nda 23/24 Temmuz 1908 tarihinde II. 
Meşrûtiyet'in ilânından sonra, ihtilâlci ve politik mahiyete sahip 
olan Ermeni komiteleri Meşrûtiyet'e bağlılıklarını ve onun korun-
masına çalışacaklarını ilân etmişlerdi1. Komiteler, yayınladıkları 
programlarında da, ihtilâlci görünümlerinden uzaklaştıklarını özel-
likle beyan ediyorlar ve Osmanlı Devleti'nin yükselmesi için çalışa-
caklarını vurguluyorlardı. Ancak, komiteler az sonra yavaş yavaş 
eski faaliyetlerine geçeceklerdir. Bu komiteler arasında, mutasav-
ver Ermenistan'ın kurulması yolunda görüş ayrılıkları bulunduğu 
için, birleşmeleri yine mümkün olamayacaktır. 

Ramgavar Partisi, tarihte hareketsizliği ile ve şiddet yanlısı po-
litikalara katılmamakla tanınmış bir parti olarak görünmektedir. 
Başka bir ifade ile, Ramgavarlar Ermeni siyaset ve propaganda yel-
pazesinin bir kutusu olmuşlar ve Rusya tarafından korunmuşlardır. 

1908'de İstanbul'da organize olan Ramgavar Partisi, liberalliği, 
anti-devrimciliği ve Laissez-faire (bırakınız yapsınlar) kuralını be-
nimsemiş idi2. Ancak, dün olduğu gibi bugün de, aralarında Ramga-
var Partisi'nin de bulunduğu Ermeni partileri ortak olarak yayınla-
dıkları bildirilerde sözde "Ermeni Katliâmı"ndan bahsederek, 
Türkiye Cumhuriyeti hükümetlerini karalamakta ve bu defa özbeöz 
Türk yurdu olan Karabağ'da cereyan eden ve kendi yarattıkları kan-

* Araştırmacı-yazar. 
1. Ermeni Komiteleri'nin A'mâl ve Harekât ı İhtilâliyyesi: İlân-ı Meşrûtiyet'den Ev-

vel ve Sonra. İstanbul 1332, s.42; Aynca bkz., Esat Uras, Tarihte Ermeniler ve Ermeni 
Meselesi. Belge Yayınlan, İstanbul 1987, s.571-572. 

2. Richard G. Hovannisian, Armenia on the Road to Independence, 1918, Berkeley 
1967, s.282. 

lı olaylardan Türkiye'yi sorumlu tutmaktadırlar3. Onlann ötedenberi 
yürüttükleri bu iğrenç politikanın gerçeklerle ilgisinin bulunmadığı 
artık ilim âlemince bilinmektedir. Ramgavarlar bugün, Ermeniliğin 
kurtarılması için, beynelmilel Ermenilik ile dağınık örgütlerin sıkı 
bağlar kurarak daha etkin örgütlenmelere gidilmesini istemektedir-
ler. 1985 öncesi Türk diplomatlarına karşı yürütülen katliâmlar ba-
kımından, Ermeni terör örgütlerinin işledikleri cinayetleri büyük 
bir şevkle destekleyen Ramgavar Partisi de, yine bu terörist örgüt-
ler kadar siyasî suç işlemiştir. 

1908 Meşrûtiyet Meclisi'ne sunulan bir beyânnâme ve program 
da, Ermeni Ramgavar (Hukuk-i Avâm)4 Partisi'ne ait idi. Partinin 
meclise verdiği ve 1908 yılında İstanbul'da Osmanlıca olarak bası-
lan "Meşrûtiyyet ve Hukuk-i Avâm Tarafdân Ermeni Fırkası'nın 
Beyânnâme ve Programıdır" başlıklı bu belgeye, konu ile ilgili 
eserlerde yaptığımız araştırmada rastlayamadık5. Bu sebeple, belge-
nin Osmanlıcası (aslı) ve Lâtin harfleri ile çevirisinin birlikte yayın-
lanmasında yarar umuyoruz. 

Belgenin, Meclis-i Meb'ûsân'a hitaben yazılmış bir "Tak-
dim"den sonra gelen "Beyânnâme" bölümünde; istibdâdın çökmesi 
ile Osmânlı ülkelerinde bir terakkinin ve saâdet devrinin başladığı, 
bu sebeple kurulmuş olan ihtilâl cemiyetlerine artık lüzum kalmadı-
ğı, Kanûn-i Esâsî'nin ilânı ile imparatorluktaki muhtelif toplumların 
kanunlar çerçevesinde siyasî gruplar halinde teşkilâtlanmaya başla-
dıkları, Ermeniler'in de mezhebe dayalı cemâât gruplarına ve sosyal 
durumlanndaki farklılıklara bakılmaksızın müşterek bir faaliyet 
göstermeleri için böyle bir partiye ihtiyaçlarının bulunduğu, bu ka-
nâat ve maksatla, "Ermeni Meşrûtiyyet ve Hukuk-i Avâm Tarafdâ-
ranı Fırkası"nın programının ortaya çıktığı belirtilerek, Osmanlı 
Devleti'nin menşe, mezhep, dil, tarih, edeb ve ahlâk yönlerinden çe-
şitli unsurlardan meydana geldiği, bu unsurlar arasındaki cins ve 
kavim farklılıklarının ortadan kaldırılmasının yani bu unsurları bir-
leştirerek bir unsur haline getirme politikasının başarılı olamayaca-
ğı gibi devlete de zarar vereceği, Parti'nin Ermeniler'in meslek ve 

3. Msl. bkz. Bulletin Infos UGAB, Sayı: 83 (18 Nisan 1992). 
4. Bugünkü "Ermeni Demokratik Liberal Partisi", 
5. Osmanlı İmparatorluğu ile Cumhuriyet dönemlerinde yayınlanan kitaplarda, yal-

nız Taşnak ve Hınçak Partileri'nin programlarına yer verilmiştir. İçerisinde Ramgavar Par-
tisi'nin kuruluşu ve programı bulunan Manuk G. Jizmejian'ın "History of the Armenian-
American Political Parties, 1890-1925, Fresno, Calif., 1930" adlı eserini ise görmemiz 
mümkün olamamıştır. 

siyâsî faaliyetlerinin tercümanı olacağına ve Ermeniler'in Osmanlı 
vatanına ve mensup oldukları topluma faydalı insanlar olmalarına 
gayret edecekleri ifade edilmektedir. 

Belgenin Program bölümü ise, "Mevâdd-ı Esâsiyye", "Maka-
sid", "Makasid-i Siyâsî", "Maksad-ı Millî", "Hatt-ı Hareket", Lâyi-
ha" ana başlıkları ile verilmektedir. 

"Mevâdd-ı Esâsiyye" bölümünde, Parti, bütün Osmanlılar'ı bir-
leştirerek bir kavim haline getirmek isteği ile Osmanlı Devleti'nden 
ayrılmak temayülünü reddetmekte, "Ermenilik Osmanlılıkla bera-
ber" ibâresini Parti'nin birinci düstûru olarak göstermektedir. 

"Makasid" bölümünün, "Makasid-i Siyâsî" kısmında, Ermeni-
ler ile meskûn vilâyetlerde adem-i merkeziyet usûlünün tatbik edil-
mesi istenmekte, "Maksad-ı Millî" kısmında, Ermeniler'e kanunla 
verilmiş olan mezhep hürriyeti imtiyâzının tatbik edilmesi, devlet 
tarafından resmî olarak tasdîk edilmiş olan "Ermeni Milleti Nizâm-
nâmesi"nin ihtiyaca göre tadîl edilmesi, Ermeni, Ermeni-Katolik ve 
Ermeni-Protestan cemaâtlarının dine ait hususları idâri işlerden ayı-
rarak cemaâtın menfaatına maârif işlerini yürütecek ortak bir idare-
nin kurulması, Ermeni dil, tarih ve edebiyatının gelişmesi, tarihî 
önemi olan eserler ile Ermeniler'e ait binâlann korunması talep 
edilmektedir. 

"Hatt-ı Hareket" başlığı ile verilen kısımda; Parti'nin kanunlar 
çerçevesinde teşekkül etmiş bir siyasî cemiyet olduğu, gizli bir ihti-
lâl komitesi olmadığı vurgulandıktan sonra, Meşrûtiyet'in yıkılması 
için gelecek olan her teşebbüse karaşı Parti'nin savaşacağı belirtil-
mektedir. 

Program Bölümü'nün "Lâyiha" kısmının alt başlığı olan 
"Meşrûtiyyete âid te'minât"ta; Parti, Medenî Hukuk (Eşitlik ve Hür-
riyet), Siyasî Hukuk, Devlet Teşkilâtı (Adalet İşleri, Genel Maârif, 
Askere Alma, Vilâyet Teşkilâtı, İktisâdî Islahât) ve Meşrûtiyet 
Şartlarını Kanûn-i Esâsî'nin kefaleti altında görmektedir. Bu kısım-
da aynca, aşîret usûlünün lâğvedilmesi ve Hamidiye Süvâri Alayla-
n'mn dağıtılması da teklif edilmektedir. 



E R D A L İLTER 

(Meşrûtiyyet ve Hukuk-i Avâm Tarafdârı 
Ermeni Fırkası) nın Beyânnâme ve 

Programıdır 

Der-i saâdet 

MEŞRÛTİYYET YE HUKUK-İ AVÂM TARAFDÂRI 
ERMENİ FIRKASI 

Meb'ûs-ı Muhterem, 
Şimdi ahkâmı mer'î-ül-icrâ olan Kanûn-i Esâsî'nin ta'dîli üm-

met-i Osmâniyyece hayât-ı milliyeyi şâmil mesâil-i mühimme cüm-
lesinden olub, ahîren hey'et-i vükelâa tarafından meclis-i meb'ûsâna 
vuku' bulan tebliğ üzerine bunun mevki-i mezküreye vaz'î takarrür 
eylediğinden ta'dîlât-ı muktezâya hakkında fırkamızın mütâlaatını 
havi olan beyânnâme ve aprogramım-hukuk-i avâmın lüzûm-i teyi-
di beyânına terdîfen-huzûr-i âlîlerine takdîm ve arz-ı ihtirâmât için 
bu vesileden istifâde ederiz. 

Meşrûtiyyet ve Hukuk-i Avâm Tarafdân 
Ermeni Fırkası'nın İdâre-i Merkeziyyesi 

Der-i Saâdet 1908 

BEYÂNNÂME 

(s.l) Memâlik-i Osmâniyye'de istibdâdın mahvı ve Kanûn-i 
Esâsî'nin ibka-yı mer'iyyet-i ahkâmı ile berâber devlete ve onun ec-
zâ-yi mütemmimesi olan akvâm-ı muhtelifeye bir devr-i cedîd-i sa-
âdet ve terakki başlamıştır. Şekl-i idârece bu tebeddülün 
husûlünden evvel ve hattâ tebeddül-i mebhûsun teşrî-i istihsâline 
hidmet için her kavimden hafi cem'iyyetlerin ve ihtilâl komiteleri-
nin vücûduna sebeb-i ma'kûl olub fil-hakika her kavmin bu yolda 
cem'iyyetleri ve komiteleri var idi. 

Hâlbuki el-yevm bir derece-i maînede hukuk-i medeniyye elde 
edilmiş ve devlet ve ahâlînin menâfiine müteallik mevâdd hakkında 
herkes efkârının beyânına ve başkalarıyla mübâhaseye muhtâr bu-
lunmuş olduğundan ihtilâl cem'iyyetlerinin vücuduna (s.2) ve 
fa'âliyyetine artık sebeb kalmamışdır. Bundan böyle teşkîli câiz ve 
fâideli olan hey'etler program ve fa'âliyyetleri gayr-ı hafî olmak 
şartıyla kanûn dâiresinde vücûda getirilen siyâsî cem'iyyetlerdir ki 
bunlar kendi mesleklerine ve ta'kîb ettikleri âmâle göre efkâr-ı 
umûmiyyeyi teşkîl ve tenvîre ve o sûretle hükümet üzerine ihrâ-yı 
te'sîre çalışırlar. Çünkü usûl-i meşrûtiyyeti ve hukuk-i avâmı tasdîk 
etmiş olan memâlikde hükümetin idâresi ve mesleği efkâr-ı 
umûmiyyenin alâim ve temâyülâtına göre ta'yîn eder. 

Bir memleketde teşkilât-ı muntazamayı hâiz siyâsî fırkalar 
mevcûd olmaz ve bu fırkalar bir fa'âliyyet-i mütemâdiyye ile isbât-ı 
mevcûdiyyet etmezse, orada terakkiyât-ı ictimâiyyenin mâdde-i ha-
yâtiyyesi ve gayet mühim murâkabe-i tabîiyyesi olan efkâr-ı 
umûmiyyenin vücûdu olmaz ve binâen-aleyh umûmun metâlibi ka-
nâat-ı ciddiye semeresi olarak ve sûret-i âmirânede izhâr olunamaz. 

Ahâlî teşkilâtdan mahrûm ve hukuk ve menâfıinin (s.3) cahili 
olunca ve o metâlibi pek meşrû olsa bile, tahakküm-i idâre tarafdan 
me'mûrînin yâhûd yegâne sermâyeleri mugallatadan ibâret olan po-
litikacıların iğfâlâtına kapılır ve nihayet bil-cümle ümidlerinde al-
danmış olduğunu teessüflere giriftâr olarak anlar. 

Yalnız teşkilât-ı muntazamaya mâlik cem'iyyetler bir kuvve-i 
ciddiyeyi hâiz olduklarından, fikir ve emellerinin galebisini, serdet-
tikleri müddeîyatın hayyiz-i fiile îsâlını bi-hakkın ümid edebilirler. 
İşte bu hikmete mebnî, Kanûn-i Esâsî'nin i'lân-ı mer'iyyetinden beri 
memâlik-i Osmâniyye'de bil-cümle milel-i muhtelife kanûn dâire-

sinde siyâsî fırkalar teşkîl etmeye başlamışlardır ki bunlar pey-der-
pey programlarını i'lân ve ahâlînin takdîrine arz ediyorlar. 

Kanûn-i Esâsî'nin i'lânı ve usûl-i Meşrûtiyyet'in te'sîsi üzerine 
Ermeni l e r miyân ında o ana kadar mevcûd olan iht i lâ l 
cem'iyyetlerinin usûl-i cedîde-i idârenin hallinden masûniyyetine 
ve cidden mevki-i tatbîke vaz'ını temîne sarf-ı mesâî etmek üzere 
kanûn dâiresinde müteşekkil siyâsî (s.4) fırkalar hâline ifrağı tabîî 
bulunmuş olduğundan, siyâsiyyâtda müddeayât-ı müfriteyi ve me-
sâil-i ictimâiyyede muâhezâta zemîn olabilen âmâl-i ifrâtkâraneyi 
red etmek şartıyle bir fırka-i siyâsiyye teşkîline lüzûm-ı hiss olun-
makda idi ki kanûndan kat'iyyen aynlmaksızın memâlik-i Osmâ-
niyye'de Ermeniler'in hâl-i hakikîsi ve ahâlînin o hâlin muktezayâtı-
na âgâh olan kısmının âmâl-i hâlisesi ve zamânın icâbâtı dâiresinde 
bir fa'aliyyet-i müfide ibrâz etsin. Muhakkakdır ki Ermeni milleti-
nin mezhebe müstenid cemâât fırkalarına ve mevki-i ictimâî tehâlü-
fâtına bakmaksızın, efkâr-ı menevvere âmâl-i terakkiperverâne er-
bâbından olan efrâdını bir fa'aliyyet-i müştereke ibrâzı nâmına 
birleştirmeye yalnız böyle bir fırka muvaffak olabilir. 

İşte bu kanâat ve maksadla zîrde isimleri muharrer olub, devr-i 
cedîdden evvel fa'aliyyet-i ihtilâliyye ibrâz edilmiş bulunan Ermeni 
cem'iyyâtı bir fırka-i cedîde teşkîline teşebbüs etmişler ve gerek ko-
mite ve fırkalara mensûb, gerek onlar hâricinde bir hayli hey'et ve 
zevâtla muhâberât icrâ (s.5) ettikleri gibi vatanda ve hâricde müte-
mekkin mücâhidin terakkiyâtın ve erbâb-ı iktidânn mütâlaât ve ve-
sâyâsına dahî mürâcaat ederek aylarca müzâkere ve mübâhaseden 
sonra "Ermeni Meşrûtiyyet ve Hukuk-i Avâm Tarâfdaranı Fırkası" 
nâmıyla teşekkül eden mezkûr fırkanın işbu programını vücûda ge-
tirmişlerdir ki mündericâtını kabûl ve tatbikine sarf-ı mesâîyi taah-
hüd eden bir hayli zevât ve şimdiden bu cem'iyyet-i cedîdeye ilti-
hâk etmiş bulunuyorlar. 

Ez-cümle (Veragazmiyal Hınçakyan) cem'iyyet-i ihtilâliyyesi-
ki vâsıta-i neşriyyât-ı "Azak" nâm gazete idi- ve mukaddemâ (Ar-
menagan) ve (Mevetnagan) cem'iyyetlerinin birleşmesiyle vücûda 
gelen (Kagaparaksagan) cem'iyyeti mevcûdiyyet-i husûsiyyelerini 
terk ve sûret-i kat'iyyede "Ermeni Meşrûtiyyet ve Hukuk-i Avâm 
Tarafdâranı" fırkasına iltihâkları (s.6) sâyesinde Ermeni milletince 
umûmî bir program hükmünü alacağına eminiz. 

Akıl ve mantığa tamâmiyle muvâfık ve memleketin menâfi-i 
umûmiyyesi nokta-i nazarından müfîd olan işbu metâlib ve âmâlin 
fırkamızla diğer anâsır-ı Osmâniyyeye mensûb fırkalar arasında 
vücûdu ez ser-i nev ârzû olunan ve memleketin menâfi-i esâsiyye 
ve saâdet-i umûmiyyesinin bil-nisbe ez-ber müddetde te'mîni nok-
ta-i nazarından elzem bulunan revâbıt-ı vifâkın istihsâl ve te'yîdine 
hidmed edeceği husûsuna da emniyyetimiz ber-kemâldir. 

Fırkamızın perverde ettiği efkâr ve âmâl ve mebâdî-i esâsiyye-
si programında îzâh edilmiş olmakla beraber, bu babda bazı merte-
be-i tafsîlât i'tâsını fâideden gayr-i hâlî addediyoruz. 

Yirminci asr-ı milâdinin efkâr-ı münevveresini rehber ittihâz 
ederek teşekkül etmiş olan fırkamız "Hâkimiyyet-i ahâlî"yi mesle-
ğinin rüknü addetmiştir. "Hükümet-i ahâlî demektir" kelâm-ı muh-
tasan-ki hukûk-i avâm'a riâyet eden bil-cümle memâlikde teşkîlât-ı 
hükümetin destûr-i esâsiyyesidir- (s.7) Devlet-i Osmâniyye'de de 
hükümet teşkilâtının istinâdgâhı olmalıdır. 

Devlet-i Osmâniyye menşe, mezheb, lisân, tarih, edeb ve ahlâk 
nokta-i nazarlarından aralarında farklar câri anâsırdan mürekkeb ol-
duğu cihetle, cins ve kavim farklarının imhâsıyla bu anâsırı birleş-
tirmek ya'nî bir unsur hâline getirmek esâsına müstenid bir politika 
mazhar-ı muvaffakıyyet olamayacağından kat-ı nazar, böyle bir po-
litika devletin menâfiî nokta-i nazarından da muzırrdır. 

Her biri müteaddid Osmânlılar'dan mürekkeb bir hey'et-i 
husûsiyye-i ictimâiyye teşkîl eden akvâm-ı muhtelife-i Osmâniyye-
ki devlete karşı müsâvî derecede hukukî hâiz ve müsâvî derecede 
vazâifle mükellefdirler-Devletin tamâmî-i mülkiyyesini ya'nî vatan-
ı müşterek-i umûmiyyenin kabil-i tefrik olmaması esâsını kabûl et-
mekle beraber mevcûdiyyet-i ırkıyyelerine âid alâim ve hukukîde 
muhâfaza etmeleri ve onların mahfûziyyetini taht-ı te'mîne almaları 
vecâibdendir. Ekseriyyeti teşkîl eden unsur-ı ekalliyyet hâlinde bu-
lunan anâsır-ı Osmâniyye'nin (s.8) kabil-i inkâr olmayan bu me-
sellû hukûkiyye de-müsâvât-ı ırkıyye muktezâsınca-riâyet etmeli-
dir. Fil-hakika usûl-i meşrûtiyyetin ve hukûk-i avâm-ın mebâdî-i 
esâsiyyesi devlet in ecza-yi mütemmemesi olan akvâmın 
mevcûdiyyet-i husûsiyelerinin muhâfazasını ve teşkilât-ı dâhiliyye 
ve umûr-i mahalliyyeye âid hukûkunun idâmesini reddetmez. 
Bilakis ahâlîsi müteaddid ırklara mensûb olan devletlerde asâyiş ve 

terakkiyâtın te'min-i devâmı mahzâ bu hukûka riâyet edilmekle is-
tihsâl olunmuştur. 

Mes'eleye bu nokta-i nazardan bakılınca memâlik-i Osmâniy-
ye'de mütemekkin Ermeniler'in iki sıfatı hâiz bulundukları tezâhür 
eder ki biri milliyet-i siyâsiyye itibâriyle "Osmânlı" ve diğeri kav-
miyyet itibâriyle "Ermeni" olmalarıdır. Her ikisinin vâzıh bir suret-
te izhârı ve yekdiğerini kat'en nakz etmemeleri şart olan bu sıfatla-
rın ikisinin de muhâfaza ve ibkası elzemdir. İzâhdan müstağnidir ki 
komitenin muhâfaza-i alâimi vezâif-i sâirenin îfâsını mâni ve taas-
sub-i ırkîyi dâî (s.9) olmadığı gibi, vücûd-ı devletden ayrılmak gibi 
gayr-i meşrû bir emele de delâlet etmez. Maksad Osmânlılık âlemi-
ni teşkîl eden büyük, küçük, bil-cümle akvâmın mevcûdiyyet ve te-
rakkiyât-ı ırkıyyeleri nokta-i nazarından hâiz oldukları hukûkdan 
bilâ-fark ve istisnâ te'mîn-i istifâdeleridir. 

Anâsır-ı Osmâniyye arasındaki iştirâk-ı menâfi böyle âlî bir 
esâsa istinâd olunması ve anâsır-ı merkûmenin uhuvvet ve kardaşlı-
ğı bu derecede hürriyet-perverâne bir râbıta ile te'mîn kılınması sâ-
yesinde her unsur kendi mevcûdiyyeti dairesinde ser-bestâne terâk-
ki eder ki bu da terakkiyât-ı umûmiyyeyi ve devlet ve memleketin 
feyz ve saâdetini te'mîn eder. 

İşte şu esâslara binâ fırkamız (Hukuk-i ırkıyye)nin muhâfazası-
nı ve sarf-ı umûr-ı idâreyi şâmil olmak şartıyla (adem-i merkeziy-
yet) usûlünü iltizâm eder. 

(Ermeni Meşrûtiyyet ve Hukuk-i Avâm Tarafdâranı) fırkasını 
Ermeniler miyânındaki mevkiî haysiyyetiyle millî bir fırka olmaya 
ve Ermeni milletinin meslek ve siyâsiyyâtının tercümânı sıfatının 
ihrazına sa'y edecektir. Muhtelif mezheblere (s. 10) mensûb olan ve-
yahûd aralarında mevki farkları bulunan umûm Ermeniler arasında 
te'yîd-i uhuvvete ve menfaatlan beyninde mümkün olduğu kadar 
i'tilâf peydâsına çalışacaktır. Vazife-perver Ermeni zengini, çalış-
kan Ermeni sahib-i sa'y ve ameli, vâkıf-ı ahvâl olan Ermeni mücâ-
hid terakkiyâtı fırkamıza iltihâk etmeleriyle ırkın menâfi-i 
umûmiyyesi nâmına birleşmiş ya'nî maksad-ı umûmiyyeye doğru el 
birliğiyle yürümeyi iltizâm etmiş olacaklardır. Hayât-ı komitenin 
istikametini ta'yîn edeceğine binâ bir ehemmiyyet-i târihiyyeyi hâiz 
olan şu zamanda Ermeni milletinin aksâm-ı muhtelifesi arasında 
böyle bir i'tilâfın imkânına tamâmiyle inandığımız gibi Ermeniler 
öteden beri ahlâk-ı ırkıyyeleri iktizâsınca hukuk-i avâm tarafdân 

oldukları ve kendilerinde kilise ve cemâat teşkilâtının ruhu da hu-
kuk-i avâm'a müsâid bulunduğu cihetle böyle bir fa'âliyyeti-i müş-
terekeye müddet-i medîde devâm edebileceklerine de eminiz. 

Mesâil-i iktisâdiyye nokta-i nazarından fırkamız erbâb-ı sa'y ve 
amelin, ez-cümle köylü sınıfının te'mîn-i menâfi (s. 11) bu ıslah-ı 
ahvâline müsâid bil-cümle tensikatın hayyiz-i fi'le isâlına çalışacak-
dır. Maa-hazâ sermâyelerin memâlik-i Osmâniyyeye duhûli ve 
memleketimiz dâhilinde bir güne fa'âliyyet-i sanâiyye ve iktisâdiy-
yenin terakkisi bil-nısf erbâb-ı sa'y ve amelin menâfiî nokta-i naza-
rından elzemiyyet-i kat'iyyeyi hâiz olduğundan, bu cihetlerce müş-
kilât-ı îka olunmamasına da bil-hâssa sarf-ı mesâî edilecektir. 

Memâlik-i Osmâniyye'nin ahvâl-i hâzıra-i iktisâdiyyesi mes-
lek-i iştirâkiyyûna (Socialisme) âid âmâlin tatbikine müsâid bir ze-
mîn teşkîl edemez. Hâl-i hâzırda hukuk-i avâm (Democratie) prog-
ramı ahâlî-i Osmâniyye nâmına yapılması mümkün olan bu bil-
cümle teşebbüsâtı ihâtaya kâfidir. Fa'âliyyetinin tarz ve şekli 
i'tibâriyle fırkamız her güne mevâni ve muhâlefetden ârî ya'nî ta-
mâmiyle serbest bulunması şartıyle irşâdatı efkâr-ı umûmiyyeyi hâ-
zırlamağa yegâne vâsıta tanır. Binâen-aleyh nizâm-nâmede tasrîh 
kılınan vesâit ve yalnız efkâr-ı umûmiyye kuvvetiyle âmâline vâsıl 
olmağa çalışacaktır. Fırkamız fikir (s. 12) ve kanâat ihtilâflarına ve 
bu ihtilâflardan ileri gelen fa'aliyyetlere karşı husûmeti ve fikr-i 
hürriyetle serbesti-i matbûâta sed çekecek gayr-i meşrû ve şiddet-
cûyâne vesâiti kat'iyyen reddeder. Hükümet meşrûtiyyete müstenid 
olan hayât-ı milliyyede bir fırkanın kendi mesleki nâmına diğer fır-
kalara tahakküme kıyâm yâhûd tahrikât sâyesinde ve menâfi-i avâ-
mı bahâne ittihâz ederek icrâ-yı istibdâda kalkışması hükümdâr-ı 
müstakilin istibdâdına muâdil derecede bir âfetdir. En muhâlif fikir-
ler erbâbının yan yana fa'aliyyetine müsâid olan serbesti-i efkâr 
mıntıka-i ulviyyetinde kalmak fırkamızın as meslekini teşkîl eden 
mevâddan biri olacak ve fırka taassubundan ileri gelen rekâbet ve 
husûmetden ihtirâz edilecektir. 

Bil'akis gerek Ermeni milletinin umûr-ı dâhiliyyesinde ve ge-
rek vatan-ı Osmâniyye'nin umûr-ı umûmiyyesinde vesîle-i zuhûr et-
tiği ya'nî bir mes'ele-i muayyene ve tatbîk olunacak vesâit-i icrâiy-
ye hakkında akd-i i'tilâf mümkün olduğu ve ba-husûs aks-i amel 
tarafdârlanna ve Kanûn-i Esâsî düşmanlarına karşı (s. 13) bil-ittifâk 
yek-vücûd olarak (ya'nî bilok hâlinde) ibrâz-ı muhâlefet lâzım gel-
diği takdîrde, fırkamız dâhilindeki diğer fırkalarla ve hattâ meslek-i 

iştirâkiyyûnu kabûl etmiş olanlarıyla tevhîd-i fa'âliyyete sâî olacak-
dır. 

El-hâsıl fırkamız irşâdât-ı nâtıkıyye ve kalemiyyesiyle 
umûmun hukuk-i avâm'a müstenîd olan hükümet-i meşrûtiyyeti an-
lamasına ve bu mesleğe intisâbına ve Ermeniler 'in usûl-i 
meşrûtiyyete hukuk ve vezâife-i vukufunu artırmağa ve hayât-ı 
umûmiyye-i siyasiyyeye alışarak hem vatan-ı Osmâniyye, hem de 
mensûb olduklan kavime fâideli efrâd olmalarına sarf-i mesâî ede-
cektir. 

Ermeni Meşrûtiyyet ve Hukuk-i Avâm Tarafdâranı Fırkası Mü-
essisleri. 

Der-i saâdet, 31 Teşrîn-i evvel Efrencî 1908. 

PROGRAM 

Mevâdd-ı Esâsiyye 

Ermeni Meşrûtiyyet ve Hukuk-i Avâm Tarafdâranı Fırkası, 
milletin idâresi yedd-i milletde bulunması esâsiyle te'sîs (s. 14) et-
miş olduğundan, her hükümetde hâkimiyyet-i ahâliyi rükn-i teşkilât 
tanır. Hürriyet ve müsâvât-ı şahsiyyeye merbûten mevcûdiyyet ve 
müsâvât-ı kavmiyyeyi de bir hakk olarak telâkki eder. Devlet-i Os-
mâniyye'nin eczâ-yı mütemmemesi olan akvâmdan her biri mütead-
did Osmânlılar'dan mürekkeb bir unsur-ı içtimaî, hey'-et-i umumiy-
yenin bir a'zâsı veyâ bir unsur-ı târihî olduklarından, vatan-ı 
Osmâniyye'nin tamâmisi ve tefrîk kabûl etmemesi esâsını kavîen 
muhafaza etmekle beraber, mevcûdiyyet-i mill iyyelerinin 
umûmunca bir derece-i müsâviyede hukuka müsteniden muhâfaza-
sını ve te'mînât-ı kaviyye ile takviyesini hukuk-i tabîiyyeleri cümle-
sinden bilir. Binâen-aleyh gerek umûm Osmânilerî birleştirerek bir 
kavim hâline getirmek âmâlini, gerek ittihâd-ı Osmânîden ayrılmak 
temâyulâtını, gerek müddeayât-ı ırkıyyede efrâdkârlığı ve gerek di-
ğer anâsırla imtizâcsızlığı aynı derecede şiddetle reddeder. Ermeni-
ler'den mürekkeb bir fırka olması haysiyyetiyle "Ermenilik Osman-
lılıkla beraber" ibâresi fırkamızın as meslekidir. Ermeni milletinin 
hayât-ı husûsiyyesinde bir fırka-i milliye olarak arz-ı vücûd etdi-
ğinden (s. 15) hukuk ve vezâifine âşinâ ve hâhiş-ker-i terakkî olan 
bil-cümle efrâd-ı milleti mezheb ve mevki farklarına bakmaksızın 
etrâfına cem edecek ve Ermeniler'in hayât-ı komite ve siyâsiyye ve 
terakkiyât-ı fikriyye ve iktisâdiyyesine âid bil-cümle ahvâlî-i 
fa'âliyyetine zemîn ittihâz edecektir. Mesâil-i ictimâiyyede haka-

yık-ı ahvâlden ayrılmayacak ve binâen-aleyh mûcib-i muâheze ola-
bilecek mesleklerle hiç bir râbıta peydâ etmeyecektir. Binâen-aleyh 
fi'liyyât itibâriyle sermâyenin, sa'y ü amelin ve akl ü zekânın işti-
râk-ı ihtiyârisi esâsını kabûl etmişdir: (Association volontaire du 
Capital, du Travail et du talent). 

Şöyle ki, tensîkat-ı iktisâdiyye sâyesinde erbâb-ı sa'y ü amelin 
ıslah-ı ahvâl ve te'mîn-i menâfiî ve -hukuk-i avâm'ın âid-i esâslar-
dan ayrılmamakla beraber-sermâyelerin de semere-dâr olmasını il-
tizâm edecektir. 

Makasid (s. 16) 

Balâda îzâh kılınan esâslara sâdık ve onları galebe ettirmeğe 
sâî olan (Ermeni Meşrûtiyyet ve Hukuk-i Avâm Tarafdâranı Fırka-
s ı n ı n makasidini şu suretle telhîs ederiz. 

Maksad-ı Siyâsî 

Evvelâ Kanûn-i Esâsî'nin gayet vâsi bir sûretde ta'dîliyle hu-
kuk-i avâm'a müsâid bir şekle ifrâğı. 

Sâniyen kazâlarla umûm vilâyatda-ve binâen-aleyh Ermeni-
ler'den mütemekkin vilâyatda dâhi-tedrîcen tevsî-i me'zûniyyeti 
mutazammın ve sarf-ı umûr-i idâreyi şâmil olarak adem-i merke-
ziyyet decentralisation usûlünün te'sîsi devlet-i Osmâniyye'nin is-
tiklâl-i siyâsî ve tamâmî-i mülkiyyesinin cümle-i te'mînâtından ol-
duğundan usûl-i mezkûrenin tatbîki. 

Maksad-ı Millî 

Evvelâ Ermeni milletinin kanûnla müessis olan imtiyâzâtı hür-
riyet-i mezhebiyyeye ve ta'mîm-i terbiyeye zamân teşkil (s. 17) etti-
ğinden imtiyâzât-ı mezkûrenin hallinden te'mîn-i masûniyyeti. 

Sâniyen taraf-ı devletden musaddak Ermeni milleti nizâm-
nâmesinin bi-t-ta'dîl ihtiyâcât-ı zemâneye tevfîki. 

Sâlisen Ermeni ve Ermeni-Katolik ve Ermeni-Protestan cemaâ-
tının sarf-ı mezhebe âid umûrini idâre işlerinden ayırarak kavmin 
menâfi-i umûmiyyesine, ez-cümle maârife âid işlere me'mûren bir 
idare-i müttehide vücuda getirilmesi. 

Râbian Ermeni lisân ve târih ve edebiyyâtmın muhâfaza ve te-

rakkisi ve ehemmiyet-i târihiyyeyi hâiz âsâr ve müessesât-ı kav-
miyyenin hallinden masûniyyeti. 

Hatt-ı Hareket 

Evvelâ Meşrûtiyyet dâiresinde isbât-ı mevcûdiyyet etmekde 
olan (Meşrûtiyyet ve Hukuk-i Avâm Tarafdân Ermeni Fırkası) 
kanûnun istilzâm ettiği şerâit dâiresinde ya'nî sûret-i meşrûada te-
şekkül etmiş bir cem'iyyet-i siyâsiyyedir. Gizli bir ihtilâl komitesi 
değildir. 

(s. 18) Sâniyen fa'âliyyeti, ez-cümle irşâdat için isti'mâl eyleye-
ceği başlıca vesâit ber-vech-i âtidir: Matbûât (gazete ve neşriyyât-ı 
şâire); gerek Ermeniler'e ve gerek umûm-i Osmânlılar'a mahsûs ic-
timâlar ve nutuklar îrâdı; intihâbat ve parlamentoya âid umûr hak-
kında rekâbet; hissiyyât-ı umûmiyyenin müsâlemetikârane nüma-
yişlerle izhârı ve şâire. 

Sâlisen istibdâdın iâdesi ve hukuk-i meşrûtiyyetin istirdâdı için 
veyahûd istihsâl edilmiş olan hukukî tehlikeye ma'rûz bulundura-
cak sûretde vuku bulacak her teşebbüse karşı fırkamız var kuvve-
tiyle ve bil-cümle vesâitinin istimaliyle cenkleşecek ve hattâ ind-el-
iktizâ fevk-al-âde vesâite de mürâcaat edecektir. 

Râbian fırkamız Osmânlılık âleminde ve-mensûb olduğu cemâ-
ate tahsîsle-Ermeni ahâlisinde hayâtın şerâitini ve ihtiyâcât-ı âcileyi 
tedkîk edecek ve tatbikâtın tedricî olması kaydıyle-fa'âliyyetini bu 
tedkikâtının hâsıl ettiği netâyice tevfîk edecektir. 

Hâmisen Osmânlılık âleminin eczâ-yi mütemmimesi olan 
(s. 19) bil-cümle akvâmın meveddet ve kardaşlık hissinin te'yîdine 
ve programın te'mîn ettiği şerâit dâiresinde akvâm-ı merkûmeye 
mensûb siyâsî fırkalarla atd-i i'tilâfla tevhîd-i fa'âliyyete sâî olacak-
tır. 

Lâyiha 

Meşrûtiyyete Âid Te'minât 

Meşrûtiyyet ve Hukuk-i Avâm Tarafdân Ermeni Fırkası âtide-
ki asıllan lâ-yetegayyer ya'nî tebdil ve ilgası kat'iyyen gayr-i kabil 
olmak şartıyle Kanûn-i Esâsî-i Osmâniyye'nin zamân ve kefâleti 

11. Hey'et-i vükelânın teklifiyle hükümdâr, meclis-i meb'ûsânı 
dağıtabilirse de intihâbât-ı cedîdenin üç ay zarfında icrâ olunacağı 
hakkındaki irade de meclisin dağıtılmasını mutazammın olan irade 
ile beraber neşr olunmalıdır. Millet meclisi bir mes'ele için ancak 
bir defa dağıtılabilir. 

12. A'yânın mikdan meb'üsânın sülüsüne muâdildir. Kırk yaşı-
nı ikmâl etmiş olmaları lâzım gelen a'yân dokuz sene müddet 
me'mûriyyetle ve iki dereceli intihâb usûliyle vilâyat-ı mecâlis-i 
umûmiyyesi tarafından intihâb olunurlar ve bunların sülüsü üç se-
nede bir kere tecdîd olunur. İlk iki def a için yerlerine yenileri inti-
hâb edecek a'yân kur'a keşîdesiyle tefrîk kılınır. 

13. Her vilâyetde mütemekkin akvâmın her birinden kaç 
meb'ûs ve a'yân intihâb olunacağı, her birinin mikdarına nisbetle in-
tihâbatdan evvel kararlaştırılır. 

(s.24) Umûr-i Adliyye 

1. Umûr-i adliyye müdâhale-i hükümetden masûndur. 

2. Teşkilât-ı adliyyece başlıca hükkâm-ı cedîdenin şehâdetnâ-
meli mütehassıslardan nasbi ve şehâdetnâmeli hükkâmın kanûnun 
dâiresinde lâ-ya'zl olmaları ve sulh mahkemeleriyle umûr-i âdiyye-
nin rü'yetine ve mevâd-ı müsta'cileye âid muhâkem-i ihdâ'î ve cinâ-
yât-i âdiyye ile siyâsî cerâim ve matbûât-ı cerâimi için udûl ( j u r y ) 
usûlünün kabûlu ve muhtâcîn eshâb-ı müsâlaha cihet-i adliyyeden 
muâvenet olunması (assistance judiciaire) ve cânib-i hükümetden 
nezd-i muhâkemede elsine-i mahalliyyeye âşinâ tercümânlar bulun-
durulması ve i'lânât-ı adliyyenin elsine-i mahalliyye ile dahî icrâ kı-
lınması esâslarına mübtenî olacaktır. 

3. Kavânîn-i mevcûda hukuk-i medeniyyeden mahrümiyyetin 
ve işkencenin ve müsâdere-i emvâlin ve tebaa-i Osmâniyye'nin me-
mâlik-i ecnebiyyeye nefy olunabilmesinin ilgasını ve tese'ül ile ser-
seriliğin men'ini ve vasiyyete, mîrâsa ve evkafa âid umûrun kanûna 
rabtını ve ancak kanûnî esbâbla tevfîk câiz (s.25) olup, müddeî-i 
umûmîliğin karâr-nâmesi olmaksızın hiç kimsenin yirmi dört sâat-
den fazla habsedilememesini ve mahbûsiyyetin ayrı ayn odalara 
ikâmesi (syst&me cellulaire) usûlünün kabûlüyle beraber habs-
hânelerde mevkufıyyetin çalıştırılması şerâitinin ıslahını ve tesâ-

muh neticesi olarak yâhûd âmmeden gerek doğrudan doğruya ve 
gerek dolayısıyla, ferd-i vâhid ve şahs-ı ma'nevî, veyâ hükümet ta-
rafından bir zarara sebebiyyet verildiği hâlde tazmînât i'tâsı 
usûlünün kabûlünü mutazammın olarak ıslahât-ı adliyye icrâsı. 

Maârif-i Umûmiyye 

1. Emr-i tedrîs serbestdir. Her Osmânlı kendi parasıyla mek-
teb-i küşâd edebilir. 

2. Tahsilin birinci derecesi meccânen verilir ve umûm Osmân-
lılar için mecbûrîdir. 

3. Anâsır-ı Osmâniyye'den her biri mekâtib-i ibtidâiyyesini ve 
bunların hissesine düşen tahsîsâtı devletin büdcesinden alarak ken-
disi idâre etmekde selâhiyyetdârdır. 

(s.26) 4. Lisân-ı resmî-i devlet olan Türkçe'nin cemâât-ı muhte-
life mekâtib-i ibtidâiyyesinde dahî tahsîli sıbyân sınıflarını müstes-
nâ olarak mecbûridir. 

5. Cemâât-ı muhtelifenin mekâtibi bulunmayan mahallerde ce-
mâât-ı merkume etfâlına Türkçe'den başka başlıca elsine-i mahal-
liyye dahî tedrîs edilecekdir. 

6. Gerek cemâât-ı muhtelifeye ve gerek devlete âid mekâtib-i 
ibtidâiyye ve rüştiyenin programlan tevhîd edilecek ve cümlesi hü-
kümetin taht-ı teftişinde bulundurulacaktır. 

7. Cemâât-ı muhtelifenin lisân ve mezheb ve târih-i millî ve 
edebiyat-ı husûsiyyelerinin serbestâne tedrisi ve te'mîn-i terakkisi 
taraf-ı hükümetden tanzîm kılınan program hâricinde kalır. 

8. Ali mertebede tedrîs ve ihtisâsa âid tedrîsât taraf-ı devletden 
der-uhde kılınmışdır. Devletin bu mesellû müessesâtı bilâ-istisnâ 
umûm Osmânlılar'a küşâdedir. 

Ahz-i Asker 

1. Umûm Osmânlılar hidmet-i askeriyyeye tâbidir. 

(s.27) 2. Müddet-i muvazzafiyyet iki senedir. 

3. Sulh zamanında asker tercîhen mensûb olduklan mahallin 
yakınlannda iskân edilir. 

4. Askerin tarz-ı hayât-ı ıslah olunacaktır. 

Teşkilât-ı Vilâyât 

1. Kazâlarda her kavme mensûb anâsırın birlikde bulunmaları 
esâsına müsteniden taksimât-ı vilâyât idare-i mülkiyye ve ahvâl-i 
iktisâdiyyenin ve maârifin ve umûr-i intihâbiyyenin gösterdiği 
lüzûma göre ıslah olunacakdır. 

2. Vilâyâtın me'zûniyyeti sarf-ı umûr-i idâreyi şâmil adem-i 
merkeziyyet derecesinde tevsi' kılınacakdır. Vilâyetden nâhiyeye 
varıncaya kadar mülkün her bir kısmı kendi umûrunu bin-nefs ken-
disi idâre eder. 

3. Vilâyât mecâlis-i umûmiyyesiyle mecâlis-i sâire-i mahalliye 
cânib-i ahâlîden intihâb olunur ve mecâlis-i mezkûrenin ictimâlan 
alenî olub a'zâsına mikdân fâhiş olmamak şartıyle maâş verilir. 

4. Her vilâyetin hâsılatının bir mikdâr-ı muayyeni (s.28) vilâ-
yet meclisinin tasdîk ve i'lân edeceği büdce mûcibince sarf-ı ihtiyâ-
cât-ı mahalliyeye sarf olunacaktır. 

5. İ'lânât-ı resmiyyede lisân resmî-i devletle berâber başlıca el-
sine-i mahalliye dahî isti'mâl olunur. 

6. Jandarmalar ve tahsîldârlar her birinin mikdâr-ı nüfûsuna 
mütenâsiben anâsır muhtelife-i mahalliyyeden intihâb edilir. 

Islahât-ı İktisâdiyye 

1. Rüsûm ve teklîfât-ı devlet fakat millet meclisi tarafından 
te'sîs veyahûd ta'dîl olunabilir. 

2. Usûl-i rüsûmiyye esâsından ıslah olunacak ve temettuu veya 
irâdı az olanları himâyeten pey-der-pey teklîf-i müterakkî (impot 
progressif) usûlü idhâl kılınacaktır. 

3. A'şâr on sene tahmîs usûliyle tahsîl edilip ondan soma ka-
dastro usûlüne tâbi' olacakdır. 

4. İltizâm usûlü külliyyen lağv edilecekdir. 

5. Devr-ı sâbıkda zulm görerek dûçâr-ı sefâlet edilmiş olan ma-
halde mütedâhil rüsûmun afvı. 

(s.29) 6. Köylülerin ve alel-umûm erbâb-ı sa'y ve amelin ıslah-
1 ahvâli ve şerâit-i sa'y amel hakkında bunların himâyesini muta-
zammın kavânîn ihdâsı. 

7. Ahâlinin ehven-i şerâit ve fâizle para bulabilmesi. 

8. Zirâin ehven-i şerâitle ta'yişlerine kâfi mahsûl verebilecek 
vüs'atda toprak edinebilmeleri imkânının istihzân. 

9. Umûm köylülere, be-tahsîs devr-i sâbık yüzünden mahv 
olanlarına ârâzi-i emirriyyeden mikdâr-ı kâfisinin ifrâz ve tahsisi. 

10. Devr-i sâbıkda hicrete mecbûr olan köylülerin ve erbâb-ı 
sa'y ve amelin masârif-i muktezâyası sarf-ı devletden sarf olunarak 
yerlerine iâdesi. 

11. Vilâyâta muhâcirîn-i cedide tavtîanı mecâlis-i mahalliyye-
nin re'yine menûtdur. 

12. Devr-i sâbıkda zapt veyâ müsâdere kılındığı iddiâ olunan 
arâzi hakkında mahallince komisyonlar teşkîliyle tahkikât icrâ olu-
nacak ve fîl-hakika o yolda muâmeleye dûçâr (s.30) edilmiş olanla-
rı sâhib-i aslîlerine iâde kılınacaktır. 

13. Gerek taraf-ı devletden ve gerek kazâlar cânibinden ahâlî-
nin angarya usûliyle çalışdınlmasının külliyen lağvı. 

14. Umûr-i mahalliyyeye âid anonim şirketleri ve vilâyâtda Zi-
râat Bankaları teşekkül etmesi menâfı'-i umûmiyyeyi müstelzim 
bulunduğundan bu bâbda teshîlât-ı muktezâyyanın irâesi. 

15. İnhisâr usûlünün lağvı ve evvelce verilmiş olan inhisârlann 
tedricen taraf-ı devlete alınması. 

Medeniyyete Hâdim-i Vesâit-i Fevk-al-âde 

Asâyiş-i dâhiliyi ve birbirinin komşusu olan akvâmın ihevâtını 
te'yîden medeniyyetin âmir-âne bir sûretde lüzûm gösterdiği tedâ-
bir-i âtîyenin bilâ-ifâte-i zamân tatbiki gerekdir. 

1. Aşiret usûlünün lağv ve aşiret bey ve ağalarının kanûna ser-
fürûyye mecbûr edilmesi. 

2. Hayme-nişîn, gayr-i meskûn aşâirin vücûdu kanûna mugayir 
ve tehlikeyi müstelzim olduğundan bu usûlün lağvı ve aşiretlerin is-
kâna, maişetlerini vesâit-i (s.31) meşrûa ile tedârike icbâr kılınma-
sı. 

3. Hamidiyye Süvâri Alaylan'nın dağıtılması. 

4. Beylerin ve ağaların Tanzîmât-ı Hayriyye ile lâğv edilmiş 
iken elân tahsil etdikleri rüsûm ve keyfe ma yeşâ' olarak aldıkları 
vergilerin ve âidâtın lâğvı. 

5. Seyyâr kabâilin ve alel-ıtlak gasb ve garetle yaşayan anâsırın 
silâhlan toplanması ve bu husûs müyesser oluncaya kadar komşula-
n olan ahâlî-i meskûnenin-îcâb eden her türlü fedâkârlık ihtiyâr 
olunarak-himâye edilmesi ve kendilerini müdâfaa edebilmeleri için 
bunlann da müsellâh bulunmasına müsâade olunması. 

6. O mesellû kabâil ve anâsınn kanûna itâata ve vezâif-i mede-
niyye ve siyâsiyyelerini îfâya muktedir olmalanna kadar fevk-al-
âde kavânin ve vesâitle idâre edilmeleri. 

Fırkanın Teşkilâtı 

1. Meşrûtiyyet ve Hukuk-i Avâm Tarafdân Ermeni Fırkası'na 
mezheb ve mevki' farkına bakmaksızın her Ermeni (s.32) a'zâ ola-
bilir. 

2. A'zâ olan zevât fırkanın programına sâdık kalacaklannı ve 
maksadının hayyiz-i fi'le isâlına mâddeten ve ma'nen muâvenet 
edeceklerini taahhüden bir defter-i mahsûsa vaz'-ı imzâ ederler. 

3. (Meşrûtiyyet ve Hukuk-i Avâm Tarafdân Ermeni Fırka-
s ı n ı n merkezi Der-i saâdet'dedir. 

4. Fırkanın gerek vatan dâhilinde ve gerek hâricinde encümen-
leri olacakdır. 

5. Der-i saâdet'deki merkez encümeni irşâdât-ı umûmiyye ile 
iştigal eder ve efkâr ve vesâyâsım diğer yerlerde te'sîs eden encü-
menlere ihsâsa çalışır. Her bir mahaldeki encümen-i husûsî kendi 
hey'et-i mahsûsası vasıtasıyla icrâât-ı vâkıası ve ahvâl-i mahalliyye 
hakkında evkat-ı muayyene merkez encümenine ma'lûmât verir. 

6. Mahallî encümenleri kendi dâirelerinde muhtardırlar. Bunlar 
vesâit-i mahalliyye ile idâre olunurlar. 

(s.33) 7. Her mahallî encümeni nizâm-nâme-i dâhiliyyesini bi-
n-nefs kendisi izhâr ve merkez encümenine de teblîğ eder. 

8. Meclis-i umûmî mahallî encümenlerinin murahhaslarından 
mürekkeb olarak iki senede bir kerrede içtima' eder. Fevk-al-âde 
sûretde merkez encümeni yahûd mahallî encümeni tarafından taleb 
vukuuyla da toplanabilir. 

9. Meclis-i umûmî fırkaca vaz'-ı nizâmât ve taleb-i hesâb selâ-
hiyyetlerini hâizdir. 

Fırkanın her iki sene müddet zarfında ta'kîb edeceği hatt-ı hare-
ket meclis-i umûmî tarafından ta'yîn olunur. 

Lâyihanın Ta'dîli 

İşbu lâyihanın mevâdd-ı esâsiyyesi lâ-yetegayyerdir. Mevâdd-ı 
sâiresi meclis-i umûmî tarafından ta'dîl olunabilir. 

